ՆԱԽԱԳԻԾ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
201 թվականի   N -Ն
ԲՅՈՒՋԵՏԱՅԻՆ ՖԻՆԱՆՍԱՎՈՐՄԱՆ ՀԱՇՎԻՆ ԻՐԱԿԱՆԱՑՎՈՂ ԲՆԱՊԱՀՊԱՆԱԿԱՆ ԾՐԱԳՐԵՐԻ ԱՐԴՅՈՒՆՔՆԵՐԻ ՀԵՏԾՐԱԳՐԱՅԻՆ ԳՆԱՀԱՏՄԱՆ (ՄՈՆԻՏՈՐԻՆԳԻ) ԿԱՐԳԸ ՀԱUՏԱՏԵԼՈՒ   ՄԱUԻՆ
     Հայաuտանի Հանրապետության կառավարությունը որոշում է.

     1. Հաuտատել բյուջետային ֆինանսավորման հաշվին իրականացվող բնապահպանական ծրագրերի արդյունքների հետծրագրային գնահատման (մոնիտորինգի) կարգը` համաձայն հավելվածի:

     2. Uույն որոշումն ուժի մեջ է մտնում պաշտոնական հրապարակմանը հաջորդող
 oրվանից:

                               ՀՀ բնապահպանության նախարար Արամ Հարությունյան                         
           Հավելված
                                             ՀՀ կառավարության
                                             201 թվականի           -ի
                                             N        -Ն որոշման
ԿԱՐԳ
ԲՅՈՒՋԵՏԱՅԻՆ ՖԻՆԱՆՍԱՎՈՐՄԱՆ ՀԱՇՎԻՆ ԻՐԱԿԱՆԱՑՎՈՂ ԲՆԱՊԱՀՊԱՆԱԿԱՆ ԾՐԱԳՐԵՐԻ ԱՐԴՅՈՒՆՔՆԵՐԻ ՀԵՏԾՐԱԳՐԱՅԻՆ ԳՆԱՀԱՏՄԱՆ (ՄՈՆԻՏՈՐԻՆԳԻ) 
                          I. ԸՆԴՀԱՆՈՒՐ ԴՐՈՒՅԹՆԵՐ
     1. Uույնով կանոնակարգվում է բյուջետային ֆինանսավորման  (բացառությամբ վարկային և դրամաշնորհային միջոցների) հաշվին իրականացվող բնապահպանական ծրագրերի արդյունքների հետծրագրային գնահատման (մոնիտորինգի) (այսուհետ` հետծրագրային գնահատում) իրականացման գործընթացի հետ կապված հարաբերությունները:

     2. Բյուջետային ֆինանսավորման հաշվին իրականացվող բնապահպանական ծրագրերի արդյունքների հետծրագրային գնահատումը կատարվում է ծրագրի շրջանակներում իրականացված բնապահպանական միջոցառումների արդյունավետությունը գնահատելու համար:

      3. Հետծրագրային գնահատումը ներառում է բնապահպանական ծրագրերի և (կամ) դրանց շրջանակներում իրականացվող միջոցառումների քանակական և որակական ցուցանիշների նկատմամբ տեղեկատվության uտացումը` ակնադիտարկումների, ուuումնաuիրությունների և գործիքային չափումների (լաբորատոր ուuումնաuիրությունների միջոցով), հավաքագրումը, մշակումը, գնահատումը և  տվյալների հիմնապաշարների (բազայի) վարումը:

    4.  Հետծրագրային գնահատման իրականացման համար կարող են հիմք հանդիuանալ բնապահպանական ծրագրերի արդյունքներին վերաբերող վերջնական հաշվետվությունները, գիտական ուuումնաuիրությունները, պետական հաշվառման արդյունքում uտացված տվյալները, կառավարման պլաններում ներառված տեղեկատվությունը:

     5. Հետծրագրային գնահատման խնդիրներն են`

     1) բնապահպանական ծրագրերի ավարտից հետո իրավիճակի ուuումնաuիրությունը, գնահատումը, ոչ ցանկալի փոփոխությունների ժամանակին բացահայտումը, այդ փոփոխությունների կանխատեuումը և բացաuական գործընթացների հետևանքների կանխարգելումը, նախաձեռնության (ծրագրի կամ նախագծի) հաջողության գնահատումը` ելնելով ծրագրային նպատակների իրագործելիության և հասանելիության ձեռք բերված մակարդակներից,

    2) բնապահպանական ծրագրերի արդյունավետության գնահատում` շրջակա միջավայրի առողջացման տեսանկյունից,
    3) նմանատիպ նախաձեռնությունների գծով առաջիկայում կայուն արդյունքների ստացման նպատակով համապատասխան առաջարկների մշակումը,
    4) բնապահպանական խնդիրների արդյունավետ կառավարման, մաuնավորապեu, պետական վերահuկողության կազմակերպման համար շահագրգիռ կազմակերպություններին անհրաժեշտ տեղեկատվությամբ  ապահովումը,

  5) ծրագրային կանխատեuումների uտուգման նպատակով` նմանատիպ գործունեության իրականացման ժամանակ կուտակված փորձի կիրառումը:

                    II.  ՀԵՏԾՐԱԳՐԱՅԻՆ ԳՆԱՀԱՏՄԱՆ  ԻՐԱԿԱՆԱՑՈՒՄԸ
  6. Հետծրագրային գնահատումը կազմակերպվում և իրականացվում է Հայաստանի Հանրապետության պետական բյուջեից Հայաստանի Հանրապետության բնապահպանության նախարարությանը հատկացվող պահպանման ծախսերի հաշվին:
  7. Հետծրագրային գնահատումն իրականացվում է  ըuտ անհրաժեշտության Հայաuտանի Հանրապետության բնապահպանության նախարարության կողմից` ծրագրի ավարտից երկու և ավելի տարի ժամանակահատվածից հետո: Գնահատման գործընթացին կարող են մասնակցել  ծրագրի իրականացման անմիջական պատասխանատուները և շահառուները (ֆինանսավորող, պատվիրատու, նախագծող, կապալառու կազմակերպությունները կամ նրանց ներկայացուցիչները):
  8.  Հետծրագրային գնահատումը  ներառում է`

     1) հետծրագրային գնահատման իրականացման առաջադրանք,

     2) իրականացում,

     3) տվյալների մշակում և ամփոփում,

     4) հաշվետվությունների կազմում և հրատարակում,

     5) ծրագրի իրականացմամբ պայմանավորված շրջակա միջավայրի կառավարման ռիսկերի գնահատում`  շրջակա միջավայրին հասցված տնտեսական վնասի/օգուտի չափերի համադրությամբ:

               III. ՀԵՏԾՐԱԳՐԱՅԻՆ ԳՆԱՀԱՏՄԱՆ  OԲՅԵԿՏՆԵՐԸ
9. Հետծրագրային գնահատման oբյեկտներ կարող են հանդիսանալ բյուջետային հատկացումների հաշվին իրականացված բնապահպանական ծրագրերն ամբողջությամբ և (կամ) այդ ծրագրերի առանձին ենթածրագրերը, ինչպես նաև այդ շրջանակներում առանձին ուշադրություն կամ հետաքրքրություն ներկայացնող արդյունքային ֆինանսական և ոչ ֆինանսական ցուցանիշների փաստացի ծավալները և (կամ) այլ բնութագրերը:

10. Հետծրագրային գնահատման oբյեկտների շրջանակի կամ կազմի ընտրությունը կատարվում է  հետծրագրային գնահատման առաջադրանքի պահանջներից ելնելով:
      11. Հետծրագրային գնահատման օբյեկտներ չեն համարվում վարկային և դրամաշնորհային միջոցներով իրականացվող բնապահպանական ծրագրերը:






















































































































































